
A2r 

2 

Dem Hochgelarten/ Ed⸗ 

len vnd Ehrenueſten/ Herrn Alex⸗ 

andern vonn Suchten/ der Artʒney Do⸗ 

ctorn/ Meinem großguͤnſtigen/ ge⸗ 

pietenden/ lieben Herrn vnd 

Freunde. 

HOchgelarter/ Edler 

vn̄ Ehrnueſter/ groß 

guͤnſtiger/ gepieten⸗ 

der Herr/ vn̄ beſondꝰ 

geliebter freundt/ 

Es hat ſich/ durch Affterreden etli 

cher meiner mißguͤnſtigē Neider/ 

vrſach ʒůgetragen/ daß ich die O- 

ration Luciani Samoſatenſis, 

de non temerè credendo ca- 

lumniæ, in Græco exemplari 

auffgeſucht/ vnd noch ein mal wi⸗ 

der fuͤr die handt genommen/ vnd 

                                            A     ij 

A2v 

    Vorrede. 

geleſen habe/ ſo ich doch kaum inn 

ʒwentʒig jaren ʒuuor dieſelbige ein 

mal angeſehen/ als einer der auſ⸗ 

ſerhalb der Philoſophiſchen ſtu⸗ 

dien/ ſonſt wol anders vnd deſſen 

gnuͦg ʒuthuͦn gefunden. 

    Wann mir aber gemelte Ora- 

tion, die ich in ſo langer ʒeit nicht 

wider geleſen/ jetʒt vffs new/ ſogar 

wol gefallen/ als hette ich ſie nie 

ʒuuor in Schuͦlen gehoͤrt vnd gele 

ſen/ ſo doch das wol ʒwey mal inn 

meiner jugent geſchehen/ hab ich 

luſt darʒů gewonnen/ daß ſolche 

ʒierliche Oratio des Luciani/ ʒu 

dem/ daß ſie Griechiſch vnnd La⸗ 

teiniſch redet/ auch auff vnſere 

Spraach teutſch reden moͤchte. 

    Hab alſo die gemelte Oration 

                                                  des 

A3r 

    Vorrede.   3 

des Luciani/ mich ʒu teutſchen vn 

derſtanden/ vnnd moͤchte wol lei⸗ 

den/ daß ichs recht getroffen het⸗ 

te/ wie es dann inn warheyt nicht 

ein geringe kunſt iſt/ ein gůt Grie⸗ 

chiſch in einen guten Lateiniſchen 

Text außʒuſetʒen/ Odder aber ein 

gůt Latein in ein gůt verſtendlich 

Leutſch ʒubringen/ das niemand 

recht ʒuthůn weiß/ allein wer da⸗ 

mit vmbgangē iſt/ vnd der Spra⸗ 

chen art vnd natur recht verſteht. 

Es ſey nun aber gleich getroffen 

wie es woͤlle/ vnd ſein mag/ ſo hat 

es doch die wege erreicht/ daß ſol⸗ 

che Oratio Luciami in den Tru⸗ 

cke geſandt werdē ſollen/ da dan̄/ 

daß ſie altem herkommen nach/ 

mit eins Patronen namen geʒie⸗ 

                                  A       iij 

A3v 

    Vorrede. 

ret vnd verſehen were/ von noͤten 

ſein woͤllen. 

    Jn dem aber/ wie ich dem ding 

nun faſt nach gedencke/ vnnd auff 

einen Patronen geſinne/ kompt 

mir ʒu erſt/ vnd fuͤr allen andern/ 

der nam meins Herrn vn̄ freunds 

Doctoris Alexandri von Such 

tē in den ſin̄ vn̄ gedanckē/ dem ich 

ſolchs billich ʒu Nuncupirn hett/ 

hab auch von ſolchē gedancken nit 

ʒuruck kom̄en/ noch keren koͤnnen. 

    Dedicir vnd verehre derowe⸗ 

gen E. Hochgel. E. gegenwertige 

meine vertirte Oration, con⸗ 

tractæ in ædibus meis ami- 

citiæ ergò, vnnd bitte freundt⸗ 

lich ſolliche Nuncupation von 

mir fuͤr lieb auffʒunemen/ vnd jm 

                                                       die 

A4r 

    Vorrede.   4 

die angenem ſein ʒulaſſen/ mein 

guͤnſtiger Herr/ Freund vnd Fuͤr⸗ 

derer auch ʒuſein vnd bleiben. Da 

gegen ſolle der Name des Herrn 

Doctors Alexandri/ vnd der ſei⸗ 

nen/ die jhm lieb ſein/ bey mir inn 

hohē vnuergeßlichen ehrē/ freund 

lich gehalten werden/ dieweil mir 

Gott das leben goͤnnet/ Dann 

weil mein freundtlicher geliebter 

Bruͦder/ Herr Martin Knauſt 

der Rechten Licentiat/ mit Ewer 

E. ſo wol daran iſt/ wie ich befun- 

den/ vnd nun/ Gott lob/ das Fun 

dament Chriſtlicher liebe vnnd 

freundtſchafft/ ʒwiſchen vns auch 

beſtendiglich gelegt iſt/ kan vnnd 

mag ich nit vnderlaſſen/ gemacht 

vnd erhabene bekendtniß/ omni 

                                     A      iiij 

A4v 

Vorrede. 

officiorum genere, & collo- 

quijs familiaribus per literas, 

ʒu proſequirn/ excoliern/ vnnd ʒu 

erhalten/ Darum̄ mich dan̄ auch 

gedachter mein bruͦder in ſonder⸗ 

heit gebettē/ wie er wider auß lta⸗ 

lia ʒu mir gekommen. Bitte vnd 

beger derwegen/ der Herr Doctor 

mein gemuͤt vn̄ hertʒ/ gegen S. E. 

vnd die ſeinen/ hiemit freundtlich 

erkennen/ vnd mich hinwider den 

ſeinen achten vnd ſein laſſen woͤl⸗ 

te/ Das ʒuuerdienen/ findet jhr 

mich in allwege freundlich gefliſ⸗ 

ſen/ vnd mehr dann willig. Ewer 

Ehrnueſt Gott dem HErrn inn 

langwirige geſundtheyt vnd le⸗ 

ben/ auch allen gluͤcklichen ʒuͦ⸗ 

                                             ſtandt 

A5v 

  Vorrede.   5 

ſtandt vnnd wolfart befelhende. 

Datum Erffurt/ am Tage Ca- 

thedræ Petri, Anno &c. ſechtʒig 

neun. 

          E. Hochgel. E. 

            bereitwilliger 

Heinrich Knauſt/ der 

  Rechten Doctor. 

         A     v 

 


